
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্ত-প্রদীপ


স্বপন






স্বপন ওগো, বপন করো কোন অজানার গুণ্পনা?

যখন যেমন কইলে কথা মনকে করে তুল্ধোনা॥

বন্কে কর নগর তুমি নগর কর বীজবোনা।

জন্কে কর মুঠায়-ধরা “ভুলবো না গো ভুলবো না।

স্বপন আমার স্বপন ওগো কোন্ মায়াবীর মন-বোনা?



ঘুম ভাঙিয়ে দাও নামিয়ে স্বর্গ হতে পাতালপথ।

গুণ গুণিয়ে কাঁদতে দিয়েই কল্পলোকের পাঠাও রথ।

ওগো ধন্য-করা যাদুকরের বন্দী করার ফন্দী কত।

সন্ধি করার মায়াজালের গন্ধ গানে মাতায় শত॥

স্বপন পারের বন্ধু ওগো, ছল শিখেছ কোথায় এত?



স্বপন ওগো স্বপন আমার তোমার দয়ায় বাঁচি।

যখন যেমন তখন তেমন কইছ কানে নাকি॥

জনম মরণ এপার ওপার মাঝেতে গাঁও “আজি"

ওগো স্বর্গ লোকেও তোমায় খুঁজি মর্ত লোকেও যাচি।

মরণ বাঁচন খেলায় মোদের হও যে কানামাছি॥



স্বপন ওগো, সোনার স্বপন প্রাণের গোপন সুখ।

ওগো তোমায় পেলে যাই যে ভুলে তীব্র দহন দুখ।

স্বপন-ভাঙা জীবন যেন রতন-হারা শুষ্ক মুখ।

বপন করে আশার আলো স্বপন পারের মায়ালোক।

পরশ তোমার হরষ মাখা সর্ব সুখে ভরায় বুক॥

